
Imaani 

Kommuninut ataatsimoortumik tapiissutit agguaanneqarnissaat pillugu § 37 
naapertorlugu apeqqummut nr. 169-imut akissuteqaat 

Kommuninut ataatsimoortumik tapiissutit pillugit Naalakkersuisunut apeqquteqaateqar
putit, Naalakkersuisut sinnerlugit akissuteqarfigisassannik. 

Apeqquteqaatit siulleq kingulliutillugu akissuteqaateqarfigissavara, isumaqaramami 
akissuteqaateqarnissanni tamanna pissusissamisoornerussasoq. 

Apeqqut 2: 
Qanoq ilillutik Naalakkersuisut inerniliuppaat, Kommuneqarfik Sermersuumut tapi is

sutit 20 millioner koruuneqqissaanik ilanngarneqassasut tunniullugillu Qaasuitsup 

Kommunianut (12 millionit) aamma Kommune Kujallermut (8 millionit)? Akissummi 

Naalakkersuisunut ilannguteqquneqarput kommuninut ataasiakkaanut kisitsisit 

pingaarnerit tamannalu aqqutigalugu tunngavilersorlugu, qanoq iIiorluni kisitsisit 

pineqartut pissarsiarineqarsimanersut. 

Akissut: 
Tulliuttuni kisitsit pingaarnerit atorlugit kommunillu pillugit paasissutissat assigiinngitsut 
saqqummiutissavakka. 

Kinguliani takussutissiami atuarneqarsinnaavoq 2009-2011-mut innuttaasut ataasiak
kaarlugit kommunit isertitarisaat qanoq amerlatiginersut naatsorsorneqarsimanerat. 
Takussutissiami atuarneqarsinnaavoq, 2011-mi innuttaasumut ataatsimut isertitat kom
muninut pingasunut allanut sanilliullugit Sermersuumi 10 %-it missaannik qaffasinne
rusut. 

Taamaalilluni matumani imaappoq, kommunit pingasut allat innuttaasumut ataatsimut 
10 kr.-inik atuisarpata, taava innuttaasumut ataatsimut 11 kr.-it atorneqartarnissaat 
Sermersuup periarfissaraa. Isumaqarpunga tamanna kommunit akornanni anin
gaasaqarnikkut assigiinnginnerujussuup ersiutigigaa. 

2009-2011-mut kommunini innuttaasumut ataatsimut isertitat 

Aningaasat Kommunel Kommuneqarfik Qeqqata Qaasuitsup 
kr.-inngorlugit Kujalleq Sermersooq Kommunia kommunia 

2009 51.406 63.363 53.217 53.671 

2010 53.724 63.590 55.713 55.486 

2011 60.184 66.345 60.553 61.507 

Tunngavigineqartoq: Kommunit naatsorsuutaat, www.kanukoka.gl 

Tamatumunnga ilanngunneqassaaq, kommunini akileraartarnermut annertussutsit atuut
tut ilanngunneqarpata aningaasaqarnikkut assigiinngissutit annertunerulernissaat. Kujal
leq aamma Oaasuitsoq kommunimut akileraarutaat 28 %-iupput, Oeqqani 26 %-iullutik 
Sermersuumilu 25 %-iullutik. 

Kinguliani takussutissiami piffissami 2003-2013-imut kommunini innuttaasut amerlas
susaasa ineriartornerat takussuserneqarput. Titartakkami atuarneqarsinnaavoq, Kujal
lermi innuttaasut amerlassusaat 10 %-erluinnarnik Oaasuitsumilu 7 %-it missaannik 
ikileriarsimasut. Paarlattuanik Sermersooq 10 %-erluinnarnik amerleriarfiuvoq. Oeqqani 
innuttaasut amerlassusaat piffissami allannguuteqarsimanngillat. 

Kilde: Grønland. Statistik 

Taamaalilluni ataatsimut isigalugu Oaasuitsumiit Kujallermiillu amerlasuunik nut
sertoqarsimavoq paarlattuanillu Sermersuumi ukiuni qulini kingullerni nuuttartut amerle
riarsimallutik. 

Siuliani pissutsit tunngavigalugit isumaqarpunga, maannakkut iliuuseqanngikkutta, taava 
ukiuni tulliuttuni kommunini pigissaarnerup akileraarutillu qaffasissusiisa assigiinngissu
sii annertusiartuinnassasut. Tamannalu sakkortusiartuinnartussaavoq. 

Apeqquteqaatinni tunngavilersuutitut nalunaarutigaat, Sermersooq kommuninut allanut 
agguaassassanik aningaasanik amerlasuunik akiliuteqartareersoq. Tamatumunnga 
tunngatillugu erseqqissaatigissallugu pingaaruteqarpoq, Sermersooq ilaatigut Nuummi 
Namminersorlutik Oqartussat qullersaqarfeqarnerisigut DIN-illu inissisimaneratigut im
mikkorluinnaq inissisimasoq. Taamaattumik naalagaaffiup ataatsimoortumik Kalaallit 
Nunaannut tapiissutai amerlanerusut tunisassiornermut pisortallu kiffartuussinerinut 
Nuummi atorneqartarput. Taamaattumik Sermersooq taamaaliornikkut kommunini aki
leraarutinut isaasunut pitsaasumik isertitaqartarpoq naalagaaffimmiit ataatsimoortumik 
tapiissutinut tunngasunik. Taamaattumik isumaqarpunga naammaginartuusoq, Ser
mersuumi ataatsimoortumik tapiissutit pilersitaasa ilaat nunap sinnerani innuttaasunut 
iluaqutaasariaqarnerat. 

Ataatsimut isigalugu isumaqanngilanga Sermersuup kommuninut allanut tapiissutigisar
tagaasa amerlassusiat pingaaruteqarpallaanngitsut. Pingaarnerusoq tassaavoq, kom
munit akornanni erseqqissumik assigiinngissutit misissorneqarnissaat, nunattalu ineri
artortinneqarnerani oqimaaqatigiissaarinermik pitsaanerusumik pilersitsisoqarluni. 

Aningaasanut amerlassutsinut agguaanneqartussatut siunnersuutigineqartunut tunnga
tillugu iJisimatitsissutigisinnaavara, aningaasat 8 mio. kr.-it Kujallermut toqqarneqarmata, 
Kujallermimi iluanaarutinut akileraartarnermi 1 procentinut naapertuummata. Qaasuit
sumut 12 mio. kr.-it nalingat akileraarutit procentiannut 3/4-inut naapertuupput. Kujal
lermi innuttaasut amerlassusiisa ineriartorneri nassuiaaserneqartut tunngavigalugit 
ilaatigut naliliivunga, Kujallermi aningaasanik immikkut pisariaqartitsineq Qaasuitsumit 
annertunerusoq. 

Sermersuumut 20 mio. kr.-it nalingat akileraarutit procentiannut 1/2-inut naapertuupput. 

Sermersuumi kommunimut akileraarut 25 %-iusoq Kujallermi Qaasuitsumilu 28 %-iusoq 
eqqarsaatigalugit kommunillu ataasiakkaat akornanni assigiinngissutit nassuiaaser
neqartut eqqarsaatigalugit, Naalakkersuisut maanna siunnersuutaattut agguaaqqinnis
saq annikitsunnguuvoq. 

Erseqqissaatigissavara, ukiuni tulliuttuni kommunit akornanni agguaaqqittarnermi anner
tunerusumik pilersitsinissaq Naalakkersuisut anguniagarimmassuk. Naalakkersuisut 
piffissami aggersumi kommunini akileraartarnermik nalimmassaaneq aamma ataatsi
moortumik tapiissutit agguaattarnerat 2015-imi atuutilersussaq pillugu kommuninik 
oqaloqateqarneq aallartissavaat. 

Apeqqut3 
Tapiissutit nutaamik agguaanneqarnissaannut Naalakkersuisut aalajangermata, kom

munit amerlanerusunik aningaasanik perusuttut tamarmik parti Siumumik siuttuuffigi

neqarnerat qanoq pingaaruteqartigisimava? 

Akissut: 
Soqanngilaq. 

Paasivara, kommunit akornanni akileraartarnermut naligiissitsisarnerup ataatsimoo
rtumillu tapiissutit agguataarneqartarnerisa allannguuteqartinneqarnerisigut, taamaalillu
ni Sermersooq amerlanerusunik akiliisalersillugu, tamanna nutaajunngitsoq. 

Taamanikkut Naalakkersuisuttaaq kommunit akornanni isertitaasartut agguaanneqartar
nerisa allannguuteqartinneqarnissaannut aammattaaq pilersaaruteqaraluarput. Ima
tummi pimoorussisoqartigaaq, KANUKOKA-mut erseqqissaatigineqarmat, kommunit 
namminneerlutik akileraarusiisarnermik pisinnaatitaanerisa tamakkiisumik atorun
naarsinneqarnissaa. Taamanikkut Naalakkersuisuusut annertuumik alloriarnertut isu
maqarfigaat maanna Naalakkersuisut Inatsisartunut inassuteqatigisaattut annikinneru
sumik agguaaqqittarnissamut sanilliullugu. 

Taamanikkut Naalakkersuisuusut illit Aningaasaqarnermut Naalakkersuisuunerpit nal
aani aammattaaq kommunit akornanni isertitat agguataarneqartarnerisa allanngu
uteqarnissaat pillugu siunnersuuteqarput. Taamatut allannguineq aammattaaq kommu-

ninut pingasuusunut, taamanikkut Siumumit aqunneqartunut, Sermersuup ajoqu
tissaanik, taakkununnga iluaqutaasimassagaluarpoq. 

Kissaatiginarsimassagaluarpoq, taamanikkut Naalakkersuisuusut kommunit akornanni 
isertitaasartut agguaanneqartarnissaasa allannguuteqartinneqarnissaannut namminneq 
siunnersuuteqarsimassagaluartut, taamaalilluni ullumikkumut naleqqiullugu nunarput 
naligiinnerusimassagaluarmat. Uagut aamma tamanna akisussaaffigerusupparput. 

Apeqqut 1 

Suna pissutaava 2009-mi kommuninut tapiissutit agguaanneqartarnerat pillugu is u

maqatigiissummik Naalakkersuisut ataqqinnikkumannginnerannut? 

Akissut: 
Soorlu apeqqummut 3-mut akissutinni allattunga, akileraartarnermut naligiissaarinerup 
ataatsimoortumillu tapiissutit agguaanneqartarnerisa allannguuteqartinneqarnissaat 
kommunit akornanni naligiinnerulernissap pilersinneqarnissaa pillugu, taamaalilluni 
Sermersuup akiliutigisartagai amerlanerulersillugit, tamanna nutaajunngilaq. 

Eqqarsaatersuutit saniatigut illit naalakkersuisuunerpit naiaani kommunit akornanni ag
guaasarneq pillugu apeqqut 2012-imut ataatsimoortumik tapiissutit isumaqatigiinniutigi
neqarneranni Naalakkersuisut kommunillu akornanni aamma tamanna oqaluuserineqar
poq. 

Tamatumunnga tunngatillugu KANUKOKA-p Aningaasaqarnermut Naalakkersuisumut 
Maliina Abelsenimut allagaata ilaa tigulaariffigineqarpoq. 

'~sasara Maliina Abe/sen, 

Kommuninut ataatsimoortumik tapiissutit pil/ugit isumaqatigiinniarnerni Naa/akkersuisut 
sinner/ugit kommunit sisamat ataatsimoortillugit peqquatit, kommunit akornanni 
naligiissaarisarnerup atuuttup taamaaginnartittariaqarnissaa ima/uunniit allanngortin
neqarnissaa. 

Kingorna kommunit tusarniaanermi akissuteqaataat katersorpakka. Tusarniaanermi 
akissuteqaatini erseqqi/luinnarpoq, kommunit taakkua sisamat assigiinngitsunik 50-

qutigisaqartut. 

Kingorna suliap KANUKOKA-p siu/ersuisuini oqa/uuserineqarnissaa isumagisimavara. 

Siu/ersuisut isumaqarput Naa/akkersuisut pisussaasuusut kommunit pisumut assigiinne
rusumik periarfissiisinnaasut, tamatumani aningaasaqarnermut imminut napatittumut 
periarfissiisoqar/uni." 

KANUKOKA-miit allakkani atuarneqarsinnaasutut, siornatigut KANUKOKA-p siulersui
suisa erseqqissaatigigaat, Naalakkersuisut namminneerlutik iliuuseqarnissaq aalajangiif
figissagaat, kommunit akornanni aningaasat agguataarneqarnerisa allannguuteqartin
neqarnissaa Naalakkersuisut kissaatigissappassuk, kommunimmi imminerminni is u
maqatigiissutigisinnaanngimmassuk, tamannalu imminut assortuuttumik soqutigisaqar
nerisa pissusissamisoortumik kinguneraa. 

Naalakkersuisut kommunit 2014-imut ataatsimoortumik tapiissutissaannut atatillugu 
isumaqatigiinniarnermi KANUKOKA kommuninut tapiissutit agguaannerisa allanngorne
rat pillugu isumaqatiginiarsimagaluarpaat. Tamanna pillugu KANUKOKA-mi isu
maqatigiinnissaq anguneqarsinnaagunanngilaq. 

Tamanna tunngavigalugu Naalakkersuisut toqqarpaat aningaasat agguaanneqarnerisa 
allannguuteqartinneqarnissaannut iliuuseqarniarlutik, kommunimmi akunnerminni is u
maqatigiissummik nutaamik isumaqatigiissinnaanissaat ilimananngimmat, kommuninit 
Naalakkersuisunillu isumaqataaffigineqarsinnaasumik. Tamanna 12. august 2013-imi 
allakkakkut borgmesterinit pingasunit erseqqissumik nalunaarutigineqarpoq. 

Tamanna attanneqarsinnaanngilaq, kommunit akornanni aningaasanik agguaassinissaq 
kommunip ataatsip akornusissappagu, kommunit akornanni aningaasaqarnikkut ineri
artornermi pitsaanerusumik naligiinnerusoqarnissaanut annertuumik pisariaqartitsiso
qarpat. 

Inussiarnersumik Inuulluaqqusillunga 

I(;ff,r OllgCtub~ 'lli\~§S~UkitSOq f 

